
OILA TUSHUNCHASI 
UNING IJTIMOIY 

AHAMIYATI HAQIDA SHARQ 
MUTAFAKKIRLARINING 

QARASHLARI
Shokirov Xolida Oʻrozboq qizi

Oʻzbekiston Milliy Universitetining Jizzax Filiali
Magistratura boʻlimi psixologiya mutaxassisligi M02-25 guruh magistranti

Abdurashidova Sarvinoz Akrom qizi
O‘zbekiston Milliy Universitetining Jizzax Filiali

Magistratura bo‘limi psixologiya mutaxassisligi M02-25 guruh magistranti

Annotatsiya: Mazkur maqolada oila tushunchasi, uning jamiyat hayotidagi o‘rni Annotatsiya: Mazkur maqolada oilaning 
jamiyat taraqqiyotidagi o‘rni, uning ma’naviy-ma’rifiy va ijtimoiy ahamiyati keng yoritiladi. Shuningdek, Sharq mutafakkirla-
rining oila, nikoh, tarbiya va oilaviy munosabatlar haqidagi qarashlari tahlil qilinadi. Ular tomonidan ilgari surilgan g‘oyalar 
asosida oilaning mustahkamligi, farzand tarbiyasi, er-xotin o‘rtasidagi hurmat va mas’uliyat masalalari ochib beriladi. Oila 
jamiyatning asosiy bo‘g‘ini sifatida inson kamolotida muhim rol o‘ynashi, ma’naviy-axloqiy qadriyatlarning shakllanishida 
asosiy muhit ekanligi ta’kidlanadi. Shu bilan birga, maqolada zamonaviy oilalarda uchrayotgan nizolar, er-xotin o‘rtasi-
dagi o‘zaro tushunmovchiliklarning salbiy oqibatlari ham tahlil qilinadi. Oilaviy munosabatlarda hamkorlik, murosa, o‘zaro 
hurmat va psixologik moslashuvning ahamiyati ilmiy asosda yoritiladi.

Kalit so‘zlar: oila, nikoh, ijtimoiy institut, ma’naviy qadriyatlar, axloqiy tarbiya, mas’uliyat, er-xotin, ota-ona, oila muhiti, 
farzand, oilaviy munosabatlar, nizolar, hamkorlik, murosa.
Abstract: This article comprehensively examines the role of the family in social development, as well as its spiritual, 
moral, and social significance. The views of Eastern thinkers on family, marriage, upbringing, and family relationships are 
also analyzed. Based on their ideas, issues such as family stability, child upbringing, mutual respect, and responsibility 
between spouses are revealed. The article emphasizes that the family, as the primary unit of society, plays an important 
role in human development and serves as the main environment for the formation of moral and ethical values. In addition, 
the study analyzes conflicts occurring in modern families and the negative consequences of misunderstandings between 
spouses. Particular attention is paid to the importance of cooperation, compromise, mutual respect, and psychological 
adaptation in family relationships.

Key words: family, marriage, social institution, moral values, ethical upbringing, responsibility, spouses, parents, family 
environment, child, family relations, conflicts, cooperation, compromise.
Аннотация: В данной статье широко освещаются роль семьи в развитии общества, её духовно-нравственное и 
социальное значение. Анализируются взгляды восточных мыслителей на семью, брак, воспитание и семейные 
отношения. На основе выдвинутых ими идей раскрываются вопросы прочности семьи, воспитания детей, вза-
имного уважения и ответственности между супругами. Подчёркивается, что семья как основное звено общества 
играет важную роль в становлении личности и является главной средой формирования духовно-нравственных 
ценностей. Наряду с этим в статье рассматриваются конфликты, возникающие в современных семьях, а также 
негативные последствия взаимного непонимания между супругами. Научно обосновывается значимость сотруд-
ничества, компромисса, взаимного уважения и психологической адаптaции в семейных отношениях.

Ключевые слова: семья, брак, социальный институт, духовные ценности, нравственное воспитание, ответствен-
ность, супруги, родители, семейная среда, ребёнок, семейные отношения, конфликты, сотрудничество, компро-
мисс.

KIRISH
Mamlakatimizda so‘nggi yillarda oila institutini mustahkamlash orqali oilada sog‘lom muhitni yaratish, 

oiladagi shaxslararo munosabatlarni shakllantirish va oila qadriyatini mustahkamlash orqali oilaviy munosa-
batlarni barqarorlashtirishga bo‘lgan e’tibor davlat siyosati darajasiga ko‘tarilib, zarur me’yoriy-huquqiy asoslar 
yaratilib kelinmoqda. Jumladan, O‘zbekiston Respublikasi Prezidentining 2020-yil 18-fevraldagi “Jamiyatda ijti-

moiy-ma’naviy muhitni sog‘lomlashtirish, mahalla institutini yanada qo‘llab-quvvatlash hamda oila va xotin-qi-
zlar bilan ishlash tizimini yangi darajaga olib chiqish chora-tadbirlari to‘g‘risida”gi PF-5938-sonli Farmonida “Biz 
uchun muqaddas bo‘lgan oila asoslarini yanada mustahkamlash, xonadonlarda tinchlik-xotirjamlik, ahillik va 
o‘zaro hurmat muhitini yaratish, jamiyat va oilada sog‘lom va barqaror ijtimoiy-ma’naviy muhit hamda tinchlik, 
totuvlik va osoyishtalikni ta’minlash orqali oila institutini mustahkamlash, “Sog‘lom oila - sog‘lom jamiyat” 
g‘oyasini hayotga tatbiq etishga yo‘naltirilgan yagona davlat siyosatini olib borish” [1] g‘oyasi negizida oila 
mustahkamligini ta’minlashga qaratilgan muhim vazifalar belgilangan.

Oila bu - o‘zaro ijobiy munosabatlar asosida birlashgan ota-ona, bolalar, aka-ukalardan tashkil topgan bir 
guruh hisoblanadi. Oila - kelajakdagi munosib vorislarini barkamol shaxs qilib tarbiyalaydigan, qadriyat hamda 
milliy an’analarimizni kelajak avlodga o‘tkazadigan maskan sanaladi. Shuning uchun oila doimo davlatning 
asosiy e’tibor markazida turadi. Xususan, O‘zbekiston Respublikasi Konstitutsiyasining 76-moddasida “Oila 
jamiyatning asosiy bo‘g‘inidir hamda jamiyat va davlat muhofazasida bo‘lishi” [2] belgilab berilgan bo‘lib, oilaning 
kafolatlanganligini bildiradi.

MAVZUGA OID ADABIYOTLAR SHARHI
Psixologiyada ilmiy tadqiqotlarning katta qismi oila muammolari va oilaviy munosabatlarning shaxs shakl-

lanishiga ta’sirini o‘rganishga bag‘ishlangan. Oiladagi sog‘lom muhit haqida gap ketar ekan, bu masalani ko‘rib 
chiqishni er-xotin munosabatlari paydo bo‘lishidan boshlash zarur deb o‘ylaymiz. Oila yaralgan kundanoq ikki 
shaxs bir-biriga mustahkam rishtalar bilan ham qonunan, ham sha’riat jihatidan bog‘lanadi. Oilaviy hayotning 
ilk kunlarida ikki yosh bir-birini yaqindan o‘rganishni, bir-birining o‘zi uchun yangi bo‘lgan hislat va odatlarini 
kashf qilishni boshlaydi. Bu jarayon, albatta, ba’zan negativ holatlarsiz kechmaydi. Er-xotin munosabatlarini 
shakllantirishda o‘zaro hurmat, bir-biriga nisbatan ishonch tuyg‘ularini tarbiyalashga harakat qilish zarur. Nikoh 
qurilganidan so‘ng yoshlar o‘rtasida atrofdagilar ta’siriga tushib qolish, shu asosda ular maslahatlariga ko‘r-
ko‘rona amal qilish orqali yosh oilalarda turli xil nizolar va tushunmovchiliklar kuzatilmoqda.

Oʻzbekiston Respublikasida yoshlarni har tomonlama komil insonlar qilib tarbiyalash hamda nizoli vazi-
yatlarni oʻrganish masalalari boʻyicha pedagog va psixolog olimlardan O. Musurmonova, S. Nishonova, 
H.  Rashidov, G.  Toʻychiyeva, Ye. Asadova, G. Berdiyev, V. Karimova, Ye. Gʻoziyev, N. Yegamberdiyeva, 
R.Z. Jumayev, X. Ibragimov, M. Otaqulov, B. Xodjayev, P. Yergashev, A. Muxsiyeva, M. Umarova, R. Musur-
monov singari olimlarning ilmiy ishlari shular jumlasiga kiradi.

Ta’lim sohasining ilmiy-nazariy va amaliy muammolarini tadqiq etish masalalari boʻyicha pedagog va 
psixolog olimlar Ye.I. Stepanov, S.V. Banikina, A.N. Samarin, V.N. Shalenko, V. Sheynov, A.Ya. Ansupov, 
I.A.  Shipilov, N.I. Leonov, V.N. Kudryavsev, V.I. Juravlev, D.V. Ivchenko, N.V. Samsonova, V.N. Vasilev, 
B.I.  Xasanov, V.V.  Bazelyuk, Z.Z. Drinka, A.Ya. Klementeva, C.B. Banikina, G.S. Berejnaya, A.A. Bodalev, 
N.U. Zaichenko, M.M. Ribakova, A.K. Markova, M. Mitina, H.G. Moskvina va V.V. Drujinin kabilar oʻzlarining 
tadqiqot ishlarida turli xil soha mutaxassislarining nizo madaniyatini shakllantirish yoʻllari va usullarini har 
tomonlama oʻrganganlar.

TADQIQOT METODOLOGIYASI
Mazkur tadqiqotda oilaviy munosabatlarda sog‘lom psixologik muhitni shakllantirish hamda er-xotin o‘rta-

sidagi nizoli vaziyatlarning kelib chiqish omillarini o‘rganishga qaratilgan ilmiy yondashuvlardan foydalanildi. 
Tadqiqot jarayonida tizimli, qiyosiy-tahliliy, psixologik va pedagogik yondashuvlar asosida oilaviy munosa-
batlarning mazmun-mohiyati tahlil qilindi. Shuningdek, oila institutining jamiyatdagi o‘rni, oiladagi shaxslararo 
munosabatlar, o‘zaro hurmat, ishonch va murosa tamoyillarining ahamiyati ilmiy manbalar asosida o‘rganildi.

Tadqiqot davomida kuzatish, suhbat, ilmiy adabiyotlarni tahlil qilish, umumlashtirish hamda qiyosiy tahlil 
metodlaridan foydalanildi. Mahalliy va xorijiy olimlarning oilaviy nizolar, shaxslararo munosabatlar va nizo 
madaniyatiga oid ilmiy qarashlari metodologik asos sifatida xizmat qildi. Olingan natijalar asosida oilada sog‘lom 
ijtimoiy-psixologik muhitni shakllantirishning pedagogik-psixologik omillari yoritib berildi.

TAHLIL VA NATIJALAR
Yangi O‘zbekistonda oila institutini mustahkamlash, oilaviy qadriyatlarning ahamiyatini yanada kuchayti-

rish, tarbiya jarayoniga o‘zbek xalqining ma’naviy merosi va unga xos bo‘lgan gumanistik missiyani singdirish, 
oilaviy hayotda bolalarni ma’naviy-axloqiy tarbiyalash maqsadini amalga oshirish davlat siyosatining muhim 
yo‘nalishi etib belgilanib, zarur huquqiy-me’yoriy asoslari yaratildi: “bolalarning har tomonlama intellektual, 
estetik va jismoniy rivojlanishi uchun oila muhitini sog‘lomlashtirish, oilaviy o‘zaro munosabatlar barqarorligini 
ta’minlash, ota-onalarning farzand tarbiyasidagi mas’uliyatini yuksaltirish.” [3] kabi ustuvor vazifalarni amalga 
oshirishda psixologik asos bo‘lib xizmat qiladi va muhim ahamiyat kasb etadi.

Ana shu nuqtai nazardan buyuk mutafakkir va ma’rifatparvar bobolarimiz Farobiy, Beruniy, Ibn Sino, 
Kaykovus, Yusuf Xos Hojib, Alisher Navoiy, Husayn Voiz Koshifiy, Bobur, Ahmad Donish, Fitrat va boshqalar 
tomonidan yaratilgan boy ma’naviy merosda O‘rta Osiyoda yashagan xalqlar, xususan, o‘zbeklarning oiladagi 
hayot tarzi, oila-nikoh munosabatlari, ayniqsa, yosh kelin-kuyov munosabatlarining ijtimoiy-psixologik xususi-
yatlari, ularning oila bilan bog‘liq burch va vazifalari, oiladagi sog‘lom ma’naviy-tarbiyaviy muhit va boshqa zarur 
jabhalari haqidagi qimmatli fikrlarni to‘plab, ulardan ilmiy maqsadlarda foydalanishga qaror qildik.

Buyuk alloma Abu Nasr Farobiy axloqiy kamolotni ma’naviy ehtiyojga aylantirgan inson haqida fikr bildirib, 
u o‘z g‘ururi va vijdonini qadrlashi, go‘zal va ijobiy hislatlarga ega, qo‘rqmas va botir bo‘lishi kerakligini ta’kid-
laydi. Inson o‘z tabiatiga ko‘ra shunday yaralganki, u hayot kechirishi va kamolga yetishi davomida juda 
ko‘plab munosabatlar va narsalarga muhtojlik sezadi. Mutafakkir odamlar dunyoga kelib yashash orqali baxt va 
saodatga olib boruvchi yo‘llarni bir asrdan buyon o‘z ahamiyatini yo‘qotmagan “Fozil odamlar shahri” asarida 
keltirib o‘tadi: “Aqlli deb shunday kishilarga aytiladiki, ular fazilatli, o‘tkir mulohazali, foydali ishlarga berilgan, 
yomon ishlardan o‘zlarini chetga olib yuradilar. Bunday kishilarni oqil deyish mumkin” [4].

Bu borada Kaykovusning “Qobusnoma” asarida ham fikrlar bildirilgan: “Agar sen xotiningga rashk qilma-
sang, u senga samimiyat bilan munosabatda bo‘lur. U senga ota-onang va farzandingdin ham mushfiqroq bo‘lur 
va senga undan do‘stroq kishi topilmas. Agar unga g‘ayrat ko‘rguzsang, senga ming dushmandin dushmanroq 
bo‘lur va begona dushmandin hazar qilsa bo‘lur, lekin undan hazar qilib bo‘lmas” [5]. Ushbu fikrdan aytish 
mumkinki, rashk er-xotin nizolarining eng katta sabab bo‘luvchi omillaridan biri sanaladi. Agar u me’yorida 
bo‘lsa, oiladagi nizolar ham kamroq bo‘ladi.

Qomusiy olim Abu Rayhon Beruniy oila hayoti va er-xotin munosabatlariga doir o‘zining ba’zi nodir asar-
larida qimmatli fikrlarni aytib o‘tgan. Olimning qarashlarida oilaviy hayotga yoshlarni tayyorlash, oila va nikoh, 
yosh oilada kelin va kuyov, oilaviy qadriyatlar va uning a’zolari o‘rtasidagi munosabatlar aks etganligini kuza
tamiz. Shuningdek, oila a’zolariga qaratilgan pand-nasihatlar Beruniy tomonidan yaratilgan madaniy merosda 
ko‘plab uchraydi. “Yaxshi xulq yaxshilik alomatidir, buzuq niyatli va yomon axloqli kishilar o‘rtaga kirib olishi 
bilan ish to‘g‘ri bo‘lmaydi, tenglik hukm surgan joyda sotqin, aldamchi ehtiroslar, g‘am-g‘ussa bo‘lmaydi”  [6]. 
Ko‘rinib turganidek, yosh kelin va kuyov ana shunday hikmatlarga amal qilishlari maqsadga muvofiqdir.

Qomusiy olimlardan yana biri Beruniy ham o‘z qarashlarida yosh kelin-kuyovning burch va vazifalari 
to‘g‘risida zarur misollarni uchratamiz: “Muayyan vazifalarni bajarish zaruriyati inson faoliyatining bir umrga 
yashash qoidasidir. Insonning qadr-qimmati o‘z vazifasini a’lo darajada bajarishidan, shuning uchun ham inson-
ning eng asosiy vazifasi va o‘rni mehnat bilan belgilanadi. Zero, inson o‘z xohishiga mehnat tufayli erishgan” [7].

Shu bilan birga, Ibn Sino oilaviy munosabatlarning turli tomonlarini yoritib, avvalambor oila boshlig‘i 
oldiga qator talablarni qo‘yadi. Oila boshlig‘i, deb yozadi u, ham nazariy, ham amaliy jihatdan oilada tarbiya 
masalalarini mukammal o‘zlashtirmog‘i lozim. Agar oila boshlig‘i tajribasiz bo‘lsa, u o‘z a’zolarini yaxshi tarbi-
yalay olmaydi, oxir-oqibat yaxshi ijobiy natijalarga erisha olmaydi. Yomon tarbiya nafaqat ushbu oilaga, balki 
qo‘shnilarga, mahalla-ko‘yga ham yomon ta’sir qilishi mumkin. Oiladagi bola tarbiyasi ota-onaning jamiyatda 
tutgan mavqeidan qat’iy nazar, ularning birlamchi vazifasidir, deb hisoblaydi. Ota-ona davlat boshlig‘imi yoki 
oddiy fuqaromi, u bola tarbiyasi borasida mas’uldir. Davlat boshliqlari va rahbarlar bola tarbiyasi xususida 
barchaga ibrat bo‘lmoqlari lozimligiga alohida e’tibor qaratadi [8]. Darhaqiqat, erkak kishi oilada boshliq sifatida 
tan olinishi kerak. U nafaqat oilaning ehtiyojlarini qondirishi, balki oilani har tomonlama boshqara olishi ham 
lozim. Farzand tarbiyasida ham har tomonlama mas’uliyatni o‘z zimmasiga olishi kerak.

Sharqning mashhur mutafakkirlaridan yana biri Husayn Voiz Koshifiy o‘zining hayotiy tajribalariga tayanib, 
ijtimoiy hayot va oila hayotidagi er-xotin munosabatlarida bir qator axloqiy me’yorlar: odobli bo‘lish, adolat 
mezonlariga amal qilish, halol yashash, oqko‘ngillik, to‘g‘riso‘zlik, rost gapirish kabi sifatlarning muhim o‘rin 
tutishini hikoya tarzida, rivoyatlar orqali, pand-nasihat va hikmatlar ko‘rinishida bayon etadi. Insonlardagi axloqiy 
illatlarni tom ma’noda inkor etadi, qator ibratli rivoyatlar yordamida insonlar turmush tarzi va oilaviy munosa-
batlarning izdan chiqishini, hattoki, uni jamiyat va insonlarga ziyon yetkazishini rivoyatlar orqali ko‘rsatib o‘tadi.

Koshifiyning ta’kidlashicha, jamoada, insonlar orasida va oila a’zolari o‘rtasidagi o‘zaro munosabatlarda 
axloq normalari hukm suradi, ushbu normalar odamlarning xulqi va fe’l-atvorini tizimlab turuvchi muhim tizim 
hisoblanadi. U “insoniy fazilatlar: sabr, hayo, iffat, pokizalik, sobitqadamlik, sahiylik, rostgo‘ylik, shijoat, kamtarlik, 
xushyorlik, oliyhimmatlilik, diyonatlilik, ahdiga vafolik, andishalilik, izzat-hurmatni bilish, sir yashira olishning 
afzalligi va ahamiyatini ta’riflab, ularning yosh kelin-kuyovlar oilaviy hayoti uchun naqadar muhim ekanligini 
izohlaydi”. Aytish joizki, insonlar nafaqat ijtimoiy hayotda, balki oilaviy hayotda ham, er-xotin munosabatlarida 
ham o‘zaro bir-biriga odobli bo‘lishi, adolat mezonlariga amal qilishi, halol yashashi, oqko‘ngil bo‘lishi, bir-biriga 
to‘g‘ri so‘z bo‘lishi va rost gapirishi lozim. Ushbu ijobiy sifatlarga ega bo‘lsagina, oila tinch-totuv bo‘ladi, deb 
ayta olamiz. 

XULOSA VA TAKLIFLAR
Oila jamiyatning eng muhim va asosiy ijtimoiy instituti hisoblanadi. Sharq mutafakkirlari oila masalasiga 

alohida e’tibor qaratib, uni nafaqat insonning shaxs sifatida shakllanishida, balki jamiyat barqarorligi va taraqqi-
yotida hal qiluvchi omil sifatida baholaganlar. Ularning qarashlarida oila - mehr-muhabbat, o‘zaro hurmat, 
mas’uliyat va axloqiy qadriyatlarga asoslangan muqaddas maskan sifatida talqin etiladi.

Mutafakkirlar fikricha, sog‘lom oila muhitida tarbiya topgan farzand barkamol, ma’naviy yetuk va jami-
yatga foydali shaxs bo‘lib voyaga yetadi. Aksincha, oiladagi nosog‘lom muhit esa shaxs kamolotiga salbiy ta’sir 
ko‘rsatadi. Shu sababli ular oila a’zolari o‘rtasidagi munosabatlarda sabr-toqat, mehr-oqibat, o‘zaro tushunish 
va hamjihatlikni eng muhim mezonlar sifatida ko‘rsatganlar.

Umuman olganda, Sharq mutafakkirlarining oila haqidagi qarashlari bugungi kunda ham o‘z ahamiya-
tini yo‘qotmagan bo‘lib, ular jamiyatda mustahkam, ahil va ma’naviy sog‘lom oilalarni shakllantirishda muhim 
nazariy hamda amaliy asos bo‘lib xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

